
«2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проектына

АҢЛАТМА ЯЗУЫ

«2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проектын (алга таба – закон проекты) формалаштыру бюджет законнары таләпләре һәм «Россия Федерациясендә мәҗбүри медицина иминияте турында» һәм «Эшләмәүче халыкны мәҗбүри медицина иминләштерүенә иминият кертеме тарифы күләме һәм аны хисаплап чыгару тәртибе турында» федераль законнар нигезендә гамәлгә ашырылды. 

Чираттагы финанс елына, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды (алга таба - Фонд) бюджетының төп характеристикалары 2017 елга, 2018 һәм 2019 еллар план чорына Россия Федерациясе һәм Татарстан Республикасы социаль-икътисадый үсешенең фараз күрсәткечләре нигезендә төзелде.

Фонд бюджеты керемнәренең гомуми күләме түбәндәгечә планлаштырыла:

2017 ел– 40 796,2 млн.сум;

2018 ел – 42 147,0 млн.сум;

2019 ел – 43 310,9 млн.сум.
Бюджетның керемнәр өлешенең төп чыганаклары булып Федераль мәҗбүри медицина иминияте фонды субвенцияләре, Татарстан Республикасы бюджетыннан һәм Россия Федерациясе субъектларының территориаль мәҗбүри медицина иминияте фондлары бюджетларыннан бюджетара трансфертлар тора. 
2017 елда планлаштырыла торган керемнәрнең шактый өлеше (82,5%) Федераль мәҗбүри медицина иминияте фонды бюджетыннан эш бирүчеләрдән эшләүче халыкны мәҗбүри медицина иминләштерүенә тотып калына торган акчалардан һәм эшләмәүче халыкны мәҗбүри медицина иминләштерүенә РФ субъектының иминият кертемнәреннән торучы субвенция белән тәэмин ителәчәк.

Россия Федерациясе субъектларының дәүләт хакимияте органнарына тапшырылган мәҗбүри медицина иминияте өлкәсендәге Россия Федерациясе вәкаләтләрен гамәлгә ашыруга Федераль мәҗбүри медицина иминияте фонды бюджетыннан субвенцияләр күләме Россия Федерациясе Хөкүмәте билгеләгән тәртип нигезендә түбәндәге күләмдә билгеләнә:
2017 ел  – 33 661,8 млн.сум;

2018 ел  – 34 878,1 млн. сум;
2019 ел – 35 920,9 млн.сум. 

Эшләмәүче халыкны мәҗбүри медицина иминләштерүенә иминият кертемнәре күләме «Эшләмәүче халыкны мәҗбүри медицина иминләштерүенә иминият кертеме тарифы күләме һәм аны хисаплап чыгару тәртибе турында» Федераль закон таләпләре һәм «Россия Федерациясендә мәҗбүри медицина иминияте турында» Федераль законның 23 статьясы нигезендә хисаплап чыгарыла.

Субвенцияләр хисабына «Россия Федерациясендә мәҗбүри медицина иминияте турында» 2010 елның 29 ноябрендәге 326-ФЗ номерлы Федераль законның 35 статьясындагы 7 өлеше белән билгеләнгән медицина ярдәменә түләү тарифы структурасына кертелгән мәҗбүри медицина иминиятенең база программасы чыгымнарын каплау, шул исәптән мәҗбүри медицина иминиятенең база программасына кертелгән югары технологияле медицина ярдәменә түләү тәэмин ителә.

Фонд бюджетында исәпкә алынган Татарстан Республикасы бюджетыннан бюджетара трансфертлар суммалары 2017 елга – 6 616,1 млн.сум, 2018 елга  – 6 727,3 млн.сум һәм 2019 елга 6 826,7 млн.сум тәшкил итә, шул исәптән:

мәҗбүри медицина иминиятенең база программасына кертелмәгән югары технологияле медицина ярдәменә түләүгә  2017 елда 2 080,0  млн.сум, 2018 һәм 2019 еллар план чорына тиешенчә 2 139,4 млн.сум һәм 2 194,6 млн.сум;

социаль әһәмияткә ия булган авырулар белән авырганда медицина ярдәме күрсәтүгә 2017 елда 4 428,0 млн.сум, 2018 һәм 2019 елларга тиешенчә 4 474,9 млн.сум һәм 4 514,6 млн.сум;
гражданнарның аерым категорияләренә теш протезлары һәм колак аппаратлары ясау хезмәтләре күрсәтүгә  2017 елга 108,1 млн.сум, 2018 елга  113,0 млн.сум һәм 2019 елга 117,5 млн.сум.

Россия Федерациясе субъектларының территориаль мәҗбүри медицина иминияте фондлары бюджетларыннан бюджетара трансфертлар түбәндәге күләмдә планлаштырыла:

2017 ел – 518,3 млн.сум;

2018 ел – 541,6 млн.сум;

2019 ел – 563,2 млн.сум.
Фонд бюджеты чыгымнары хезмәт өчен түләү фонды һәм агымдагы чыгымнар арту индексларын исәпкә алып билгеләнде һәм 2017 елга 40 843,4 млн.сум, 2018 һәм 2019 еллар план чорына тиешенчә 42 147,0 млн.сум һәм 43 310,9 млн.сум тәшкил итәчәк.
Татарстан Республикасы территориясендә Россия Федерациясе гражданнарына түләүсез медицина ярдәме күрсәтүнең дәүләт гарантияләре программасын гамәлгә ашыру кысаларында күрсәтелгән медицина хезмәтләренә түләүгә 2017 елда – 40 649,1 млн.сум, 2018 елда – 41 945,9 млн.сум, 2019 елда 43 103,5 млн.сум күләмендә акча тоту планлаштырыла.

Фондны тоту чыгымнарын кертеп, Фондның программага кертелмәгән чыгымнарын тәэмин итүгә түбәндәге күләмдә бюджет ассигнованиеләре карала:

2017 ел – 194,3 млн.сум;

2018 ел – 201,1 млн.сум;

2019 ел – 207,4 млн.сум. 
Закон проекты иминләштерүче медицина оешмалары эшен алып баруга чыгымнар нормативын мәҗбүри медицина иминиятен финанс белән тәэмин итүнең җан башына дифференциацияләп исәпләнгән нормативлары буенча иминләштерүче медицина оешмаларына кергән акчалар суммасыннан 1 процент күләмендә күздә тота.
2017 елга мәҗбүри медицина иминияте акчалары буенча нормалаштырылган иминият запасы 2 755,0 млн.сум күләмендә формалаштырыла, ул түбәндәге максатларда файдаланылачак:
территориаль мәҗбүри медицина иминияте программасын гамәлгә ашыруны медицина ярдәменә түләү өчен җитешми торган акчаларны иминләштерүче медицина оешмасына бирү юлы белән өстәмә финанс белән тәэмин итү;

иминләштерелгән затларга мәҗбүри медицина иминияте полисы бирелгән Россия Федерациясе субъекты территориясеннән читтә күрсәтелгән медицина ярдәме өчен мәҗбүри медицина иминиятенең база программасында каралган күләмдә исәп-хисаплар ясау;

медицина хезмәткәрләренә квалификация күтәрү программалары буенча өстәмә һөнәр белеме бирүне оештыру, шулай ук медицина җиһазлары сатып алу һәм ремонт үткәрү чараларын финанс белән тәэмин итү.
2017 елда Фонд бюджеты кытлыгын эчке финанслау чыганагы булып 47,2 млн.сум күләмендәге калган акчалар үзгәреше (калган акчалар кимү) тора. 


